
 ᐱᓇᓱᐊᖅᑐᓂᒃ ᖃᐅᔨᓴᕐᓂᖅ  
 
ᐱᔾᔪᑎᖓ 

1. ᓄᓇᕗᑦ ᒐᕙᒪᒃᑯᑦ (GN) ᐱᔪᒥᓇᖅᓴᐃᖃᑦᑕᖅᑐᑦ ᐊᑲᐅᔪᒥᒃ ᐊᔾᔨᒌᒃᑎᑦᑎᓂᕐᒥᒡᓗ ᐱᓕᕆᐊᖃᕐᓂᕐᒥᑦ 
ᖃᐅᔨᓴᖅᑕᐅᑎᓪᓗᒋᑦ ᐱᓇᓱᐊᖅᑐᑦ ᓂᕈᐊᕈᓐᓇᖅᑎᑦᑎᑎᓪᓗᒋᑦ ᓈᒻᒪᓛᒥᑦ ᐱᓇᓱᐊᖅᑐᒥᑦ.  

 
ᐃᓄᐃᑦ ᖃᐅᔨᒪᔭᑐᖃᖏᑕᑦ (ISV) ᑐᙵᕕᖏᑦ  

2. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖓᓂᑦ:  

ᑐᙵᓇᕐᓂᖅ: ᒪᑐᐃᙶᕐᓂᖅ, ᐃᓚᐅᑎᑦᑎᓂᖅ ᐃᓚᓕᐅᔾᔨᓯᒪᓂᕐᓗ − ᑖᓐᓇ ᑎᓕᓯᔾᔪᑕᐅᔪᖅ 
ᐅᔾᔨᕐᓇᖅᓯᑎᑦᑎᕗᖅ ᑕᑯᒃᓴᐅᑦᑎᐊᕐᓂᖓᓂᒃ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᓴᖅᓯᐅᕐᓂᕐᒧᑦ 
ᑲᔪᓯᓂᕆᕙᒃᑕᖓᓂᒃ ᑐᑭᓯᓇᑦᑎᐊᖅᑐᒃᑯᑦ ᐅᖃᖅᓯᒪᓪᓗᓂ ᖃᓄᖅ ᑕᒪᒃᑯᐊ ᐱᓇᔫᑎᒋᔭᐅᔪᑦ 
ᖃᐅᔨᓴᖅᑕᐅᕙᖕᒪᖔᑕ ᐃᖅᑲᓇᐃᔮᒃᓴᓄᑦ ᐱᓇᔪᒃᑕᐅᔪᓐᓇᖅᑐᓄᑦ.  

 
ᐊᑐᕐᓂᖓ 

3. ᑖᓐᓇ ᑎᓕᐅᕆᔾᔪᑎ ᐊᑐᖅᑐᖅ ᐱᓕᕆᕝᕕᓕᒫᓄᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᓄᑦ ᐃᖅᑲᓇᐃᔭᖅᑎᑖᖅᑐᓄᑦ 
ᑲᒪᒋᔭᖃᕐᓂᕐᒧᑦ ᒪᓕᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓᓂᑦ. 

 
ᑐᑭᖏᑦ 

4. ᓄᓇᕗᒻᒥ ᐃᓄᐃᑦ ᑐᑭᖃᖅᐳᑦ ᐃᓄᐃᑦ ᑎᑎᕋᖅᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂ ᐃᓄᐃᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᒻᒥ ᐊᖏᖃᑎᒌᒍᑎ ᒪᓕᒃᖢᒍ. 

5. ᖃᐅᔨᓴᖅᑕᐅᓂᕐᒧᑦ ᒪᓕᒃᑕᐅᕙᒃᑐᑦ ᑎᑎᕋᖅᓯᒪᔪᑦ ᐱᔭᕆᐊᖃᓪᓚᕆᒃᑐᑦ ᐃᖅᑲᓇᐃᔮᒧᑦ 
ᐅᓂᒃᑳᖅᓯᒪᓂᖏᑦ ᐱᔭᐅᔭᕆᐊᓖᑦ (ᐃᓕᓐᓂᐊᖅᓯᒪᓂᖓ, ᐱᓕᕆᖃᑦᑕᖅᓯᒪᓂᖓ, ᐊᔪᙱᑕᖏᑦ, 
ᖃᐅᔨᒪᓂᖓ ᐊᒻᒪ ᐱᔪᓐᓇᕐᓂᖏᑦ) ᐊᑐᖅᑕᐅᔪᑦ ᒥᒃᓴᐅᑦᑎᔾᔪᑕᐅᓪᓗᑎᒃ ᐱᓇᔪᒃᑑᑉ ᐃᖅᑲᓇᐃᔮᒧᑦ 
ᓇᓗᓇᐃᔭᖅᓯᒪᔪᒧᑦ ᐃᖅᑲᓇᐃᔮᒃᓴᒧᑦ ᐱᓇᔪᒍᑎᒧᑦ ᑐᑭᓯᓇᓱᒡᓗᑎᒃ ᐃᖅᑲᓇᐃᔮᖅᑖᕋᓱᒃᑐᖅ ᐊᔪᙱᒻᒪᖔᑦ 
ᐃᖅᑲᓇᐃᔮᒧᑦ ᐊᒻᒪ ᐃᖅᑲᓇᐃᔮᖅᑖᕋᓱᒃᑕᒥᓄᑦ ᓈᒻᒪᓛᖑᔪᓐᓇᕐᒪᖔᑦ. ᐊᑐᖅᑕᐅᕙᒃᐳᖅ 
ᓇᐃᒡᓕᒋᐊᖅᑎᑦᑎᔾᔪᑕᐅᓪᓗᓂ ᐱᓇᔪᒃᑐᓂᒃ ᑭᖑᓪᓕᕐᒧᑦ ᐱᓕᕆᓂᕆᔭᐅᔪᒧᑦ (ᖃᐅᔨᓴᖅᓯᓂᕐᒧᑦ 
ᐊᒻᒪᓗ/ᐅᕝᕙᓘᓐᓃᑦ ᐊᐱᖅᓱᖅᑕᐅᓂᕐᒧᑦ) ᑖᔅᓱᒧᖓ ᐃᖅᑲᓇᐃᔮᒧᑦ ᐱᓇᔪᒃᑕᐅᔪᒧᑦ. ᕿᒥᕐᕈᓂᕐᒧᑦ 
ᒪᓕᒃᑕᐅᕙᒃᑐᑦ ᐋᖅᑭᒃᑕᐅᓲᖑᕗᑦ ᐃᖅᑲᓇᐃᔮᒃᓴᖅ ᒪᓂᓴᐅᑕᐅᓚᐅᙱᓐᓂᖓᓂ. 
 

6. ᓂᕈᐊᖅᑎᑦ ᑲᑎᒪᔨᕋᓛᖏᑦ ᑐᑭᖃᖅᐳᖅ ᐃᖅᑲᓇᐃᔭᖅᑎᑖᖅᑎᑦᑎᔨᑦ ᐃᓚᖃᕐᓗᑎᒃ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒥᒃ ᐊᒻᒪ ᐊᖓᔪᖅᑳᒥᒃ ᐃᖅᑲᓇᐃᔮᒃᓴᒥᒃ ᐃᓐᓄᒃᑕᐅᓇᓱᒃᑐᒥᒃ. ᓈᒻᒪᒃᑎᓪᓗᒍ, 
ᐃᓚᒋᔭᐅᔪᖅ ᐱᓕᕆᔨᓪᓚᕆᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ/ᐃᓕᖅᑯᓯᓕᕆᓂᕐᒧᑦ ᖃᐅᔨᒪᔨᑕᖅ 
ᐃᓚᓕᐅᔾᔭᐅᑐᐃᓐᓇᕆᐊᖃᖅᐳᑦ ᓂᕈᐊᖅᑎᑦ ᑲᑎᒪᔨᕋᓛᓄᑦ, ᐃᓚᐅᓪᓚᕆᒡᓗᓂᓘᓐᓃᑦ 
ᐅᖃᐅᔾᔨᒋᐊᖅᑎᐅᓗᓂᓘᓐᓃᑦ ᓂᕈᐊᖅᑎᐅᙱᓪᓗᓂᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓱᒪᓕᐅᕈᑕᐅᔪᒥᒃ. 

ᖃᓄᓕᒫᑦᑎᐊᖅ ᐱᓇᔪᒃᑐᖃᖃᑦᑕᕐᓂᐊᖅᐳᖅ ᐃᓚᓕᐅᔾᔨᔪᒪᓗᑎᒃ ᓄᓇᕗᒻᒥ ᐃᓄᖕᒥᒃ ᓂᕈᐊᖅᑎᑦ 
ᑲᑎᒪᔨᕋᓛᖏᓐᓄᑦ. 

 
ᒪᓕᒋᐊᓖᑦ 

7. ᑕᒪᕐᒥᒃ ᓄᓇᕗᑦ ᒐᕙᒪᒃᑯᓐᓄᑦ ᐃᓱᓕᕝᕕᒃᓴᖃᖅᑐᑦ ᐊᒻᒪ ᐃᖅᑲᓇᐃᔮᖃᓪᓚᑦᑖᖅᑐᑦ ᐱᓇᔪᒃᑐᑦ 
ᐊᓂᒍᐃᑦᑎᐊᕆᐊᖃᖅᐳᑦ ᓇᐅᑦᑎᖅᓱᖅᑕᐅᕝᕕᒋᔭᖏᓐᓂᒃ ᐅᕝᕙᓘᓐᓃᑦ ᐊᖏᖅᑕᐅᓯᒪᓗᑎᒃ ᒥᓂᔅᑕᐅᑉ 
ᑐᒡᓕᐊᓄᑦ ᐱᓇᔪᖃᑕᐅᔪᓐᓇᕐᓗᑎᒃ. 

8. ᒪᓕᒡᓗᒋᑦ ᐱᔨᑦᑎᕋᕐᓂᕐᒧᑦ ᒪᓕᒃᑕᐅᒋᐊᓖᑦ, ᐃᖅᑲᓇᐃᔭᖅᑎᓴᖅᓯᐅᖅᑎ ᐱᓕᕆᖃᑎᖃᕐᓂᐊᖅᑐᖅ 
ᓂᕈᐊᖅᑎᓂᑦ ᑲᑎᒪᔨᕋᓛᓂᑦ ᓴᖅᑭᑎᑦᑎᓂᕐᒥᑦ ᖃᐅᔨᓴᖅᑕᐅᓂᕐᒧᑦ ᒪᓕᒃᑕᐅᒋᐊᓕᖕᓂᑦ ᖃᐅᔨᓴᕐᓂᕐᒥᓪᓗ 
ᑐᒃᓯᕋᐅᑎᓂᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᑐᖅᑯᖅᓯᒪᔪᓂᑦ ᒪᑐᕕᖓᑕ ᐅᓪᓗᖓ ᐱᔭᕇᖅᐸᑦ. 
ᖃᓄᑐᐃᓐᓇᖅ ᑭᖑᕙᕆᐊᖅᓯᒪᔪᖃᖅᐸᑦ ᖃᐅᔨᓴᖅᑕᐅᓂᕐᒧᑦ ᐱᕙᓪᓕᐊᓂᕐᒥ, ᐱᓇᔪᒃᑐᓕᒫᑦ 
ᑐᓴᖅᑎᑕᐅᔭᕆᐊᓕᑦ. 

9. ᐱᔾᔪᑎᖓ ᖃᐅᔨᓴᖅᑕᐅᓂᕐᒧᑦ ᐱᓕᕆᔾᔪᓯᕐᒥᑦ ᓇᓗᓇᐃᖅᓯᓂᕐᒧᑦ ᓇᓕᐊᑦ ᑐᒃᓯᕋᖅᑐᑦ ᐱᔭᕆᐊᖃᖅᑐᓂᑦ 
ᓇᓗᓇᐃᖅᑕᐅᓯᒪᔪᓂᑦ ᖃᐅᔨᓴᖅᑕᐅᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ ᖃᐃᖁᔭᐅᓂᕐᒧᑦ ᑭᖑᓪᓕᕐᒧᑦ 
ᐃᖅᑲᓇᐃᔮᒧᑦ ᓲᕐᓗ ᖃᐅᔨᓴᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐊᐱᖅᓱᖅᑕᐅᓂᕐᒧᑦ. 

10. ᐃᖅᑲᓇᐃᔭᖅᑎᓴᖅᓯᐅᖅᑎ ᕿᒥᕐᕈᓂᐊᖅᑐᖅ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᑐᖅᑯᖅᓯᒪᔪᓂᑦ 
ᕿᒥᕐᕈᕙᒌᕐᓗᓂᓗ ᐱᓇᓱᒍᑕᐅᔪᓂᑦ ᐅᑯᓇᙵᑦ ᖃᓄᐃᑑᓂᖏᓐᓂᑦ: 

i. ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑏᑦ ᐋᓐᓂᐊᕐᕕᓕᐊᖅᓯᒪᔪᓄᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᓂᕐᒧᑦ 
ᖃᓄᐃᓕᖓᓂᖓ (ᓯᕗᓪᓕᐅᔾᔭᐅᔪᒪᔪᖅ 0 ᖃᓄᐃᓕᖓᓂᖓ), ᓇᓗᓇᐃᖅᑕᐅᓪᓗᓂ 
ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᒃᑯᑦ ᐱᓕᕆᕝᕕᖓᓂ, ᐃᖅᑲᓇᐃᔭᖅᑐᓕᕆᔨᒃᑯᓐᓂ; 

ii. ᓄᓇᕗᒻᒥ ᐃᓄᐃᑦ ᓄᓇᕗᒻᒥ ᐊᖏᕈᑎᑎᒍᑦ 
ᐊᒻᒪᓗ 

iii. ᐊᓯᓕᒫᖏᑦ ᐱᓇᓱᐊᖅᑐᑦ. 

11. ᓂᕈᐊᖅᑎᑦ ᑲᑎᒪᔨᕋᓛᑦ ᖃᐅᔨᓴᖃᑦᑕᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 
ᐋᓐᓂᐊᕐᕕᓕᐊᖅᑐᑦ ᐃᓂᖃᖅᑎᑕᐅᓂᖏᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓃᖅᑎᑕᐅᓯᒪᔪᓄᑦ 
(ᓯᕗᓪᓕᐅᔾᔭᐅᔪᒪᔪᑦ 0 ᖃᓄᐃᓕᖓᓂᖓᓂᒃ) ᖃᐅᔨᓴᖅᑕᐅᔾᔪᑎᓄᑦ ᓈᒻᒪᒋᔭᐅᔪᑦ. ᓄᓇᕗᒻᒥ ᐃᓄᐃᑦ 
ᐋᓐᓂᐊᕕᓕᐊᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᓐᓃᖅᑎᑕᐅᔪᑦ ᓯᕗᓪᓕᐅᔾᔭᐅᒋᐊᖃᖅᐳᑦ ᐊᓯᓕᒫᖏᓐᓂᒃ 
ᐃᖅᑲᓇᐃᔮᖅᑖᕋᓱᒃᑐᓂᑦ ᓄᖅᑲᖅᑎᑕᐅᔪᓂᒃ. 

12. ᐱᑕᖃᙱᑉᐸᑦ ᓯᕗᓪᓕᖅᐸᐅᔾᔭᐅᓯᒪᔪᓂᒃ 0−ᓂᒃ ᐱᓇᔪᒃᑐᓂᒃ, ᑕᐃᒪᓕ ᓄᓇᕗᒻᒥ ᐃᓄᐃᑦ ᐱᓇᔪᒃᑐᑦ 
ᑎᑭᑦᑎᔪᑦ ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᕙᒃᑐᓂᒃ ᑐᙵᓱᒃᑎᑕᐅᓂᐊᖅᐳᑦ ᑭᖑᓪᓕᕐᒧᑦ 
ᐱᓕᕆᓂᕆᓂᐊᓕᕐᒥᔭᒥᓄᑦ ᐱᓇᔪᒃᑕᐅᔪᒥ (ᖃᐅᔨᓴᖅᓯᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐊᐱᖅᓱᖅᑕᐅᓂᕐᒧᑦ) 
ᐱᓇᔪᒃᑐᓕᒫᑦ ᑐᖔᒍᑦ. ᑲᔪᓯᓂᖃᑦᑎᐊᖅᑐᒥᒃ ᓄᓇᕗᒻᒥ ᐃᓄᖕᒥᒃ ᐱᓇᔪᒃᓯᒪᔪᒥᒃ ᓇᓗᓇᐃᖅᓯᔪᖃᕋᔭᖅᐸᑦ 
ᐊᖏᖅᓯᔪᖃᕐᓗᓂᓗ ᐃᖅᑲᓇᐃᔮᒃᓴᒥᒃ ᒪᓂᒪᑎᑕᐅᔪᒥᒃ, ᑖᓐᓇ ᐱᓇᔪᒃᑕᐅᔪᖅ ᐱᔭᕇᖅᑕᐅᓇᔭᖅᐳᖅ. 

13. ᓄᓇᕗᒻᒥ ᐃᓄᖕᒥᒃ ᓂᕈᐊᖅᑕᐅᔪᖃᙱᑉᐸᑦ ᐊᒻᒪ ᐃᖅᑲᓇᐃᔮᒃᓴᖅ ᐱᔭᐅᙱᑉᐸᑦ, ᓂᕈᐊᖅᑎᑦ 
ᑲᑎᒪᔨᕋᓛᖏᑦ ᐊᑐᓕᖅᑎᑦᑎᓂᐊᖅᐳᑦ ᖃᐅᔨᓴᖅᑕᐅᓂᕐᒧᑦ ᒪᓕᒃᑕᐅᕙᒃᑐᓂᒃ ᐊᓯᓕᒫᖏᓐᓄᑦ 
ᐱᓇᔪᒃᑐᓄᑦ.  

14. ᐱᓇᔪᒃᑐᑦ ᖃᐅᔨᓴᖅᑕᐅᔾᔪᑎᒧᑦ ᑎᑭᐅᒪᙱᑦᑐᑦ ᑭᖑᓪᓕᕐᒧᑦ ᐱᓕᕆᐊᖑᔾᔮᙱᑦᑐᑦ ᐃᖅᑲᓇᐃᔮᒃᓴᒧᑦ 
(ᖃᐅᔨᓴᖅᑕᐅᓗᓂ ᐊᒻᒪ/ᐅᕝᕙᓘᓐᓃᑦ ᐊᐱᖅᓱᖅᑕᐅᓗᓂ). 

15. ᐱᓇᔪᒃᑐᓕᒫᑦ ᐊᒻᒪ ᐱᓇᔪᒃᓯᒪᔪᑦ ᑐᑭᓯᒋᐊᕈᑎᖏᑦ ᑲᑎᖅᓱᖅᑕᐅᔪᑦ ᐱᓇᔪᒃᐸᓪᓕᐊᑎᓪᓗᒋᑦ, ᐱᓇᔪᒃᑐᑦ 
ᐊᑎᖏᑦ ᐊᒻᒪ ᖃᐅᔨᒋᐊᕐᕕᒃᓴᖏᑦ ᑲᙳᓇᖅᑎᑕᐅᕗᑦ. ᐊᐱᖅᑯᑎᓕᒫᑦ ᑐᑭᓯᒋᐊᕈᑎᒃᓴᓪᓗ ᐃᖅᑲᓇᐃᔮᒃᓴᒧᑦ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒧᐊᖅᐸᒡᓗᒋᑦ ᑲᒪᒋᔭᖃᖅᑐᓄᑦ ᐱᓇᔪᒃᑕᐅᔪᓐᓇᖅᑐᒧᑦ. 

 

ᐱᔪᓐᓇᕐᓂᖏᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ 

16. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ 

17. ᑎᑎᕋᖅᓯᒪᓂᓕᒃ 23, ᓄᓇᕗᒻᒥ ᐊᖏᖃᑎᒌᒍᑎ 

18. ᓄᓇᕗᒻᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 

19. ᑲᓇᑕᒥᐅᑦ ᐱᔪᓐᓇᐅᑎᖏᑦ ᐃᓱᒪᖅᓲᑎᖏᓪᓗ 

20. ᑲᓇᑕᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 

21. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐅᖃᓕᒫᒐᖓ  

22. ᓯᕗᓪᓕᐅᔾᔭᐅᔪᒪᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ 

23. ᐃᖅᑲᓇᐃᔭᖅᑐᓕᕆᓂᖕᒧᑦ ᐅᖃᓕᒫᒐᖓ ᑎᓕᐅᕆᔾᔪᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

 

ᖃᐅᔨᒋᐊᕐᕕᒃᓴᐃᑦ 

24. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ: 

 ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
 ᐃᖅᑲᓇᐃᔭᖅᑐᓕᕆᔨᒃᑯᑦ 
 ᐃᖃᓗᐃᑦ, ᓄᓇᕗᑦ  
 (867) 975-6223 

ᐅᕝᕙᓘᓐᓃᑦ 
 
ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 

                     ᐃᒡᓗᓕᒃ − (867) 934-2056 
                     ᑲᖏᖅᖠᓂᖅ − (867) 645-8515 
                     ᐃᖃᓗᒃᑑᑦᑎᐊᖅ − (867) 983-4042 

	ᐱᔾᔪᑎᖓ


